
		മണിപ്രവാളം	൨൧

	











കണ്ടങ്ങളും പുരയിടങ്ങളുമാകമാനാ

കണ്ടങ്ങെഴുത്തിനരചൻ പല ചട്ടമെല്ലാം

ഉണ്ടാക്കിയങ്ങനെ മുറയ്ക്കു രാജ്യ-

ത്തുണ്ടാക്കിടുന്നു മുതലൻപൊടു മുൻപിലേക്കാൾ.        ൯൬



സൎവ്വജ്ഞനാം നൃപതി നീതി നടത്തിടുമ്പോൾ

സൎവ്വത്രഭൂതിയുയരുന്നതിലെന്തു ചിത്രം?

ഗൎവ്വറ്റു പാരമുയരുന്നു തദീയരാജ്യേ

സൎവ്വൎക്കുമങ്ങനെ വിനീതിയതേ വിചിത്രം.        ൯൭



മുന്നേ താൻതന്നെ പാൎത്താൽപ്പുകഴധികമെഴും
  രാജപട്ടാഭിരാമൻ

പിന്നെന്തിന്നന്യനിപ്പോളൊരു സചിവനതാ-
  യുള്ള പട്ടാഭിരാമൻ

എന്നേവം ചിന്തചെയ്താനൃപമണി പുനരാ-
  ഹന്ത! തന്മന്ത്രിയേത്താൻ

തന്നേ സൽക്കാരപൂൎവ്വം സരസമിവിടെനി-
  ന്നാസ്ഥയാ യാത്രയാക്കി.        ൯൮


 മാനമെഴുന്നൊരു മിസ്റ്റർ 

ബാനറജിക്കാ പ്രധാനസചിവന്റെ
 സ്ഥാനമൊടൊത്തു നരേശ്വര-

നൂനമതെന്യേ കൊടുത്തു തീട്ടൂരം.        ൯൯



ആ മന്ത്രീന്ദ്രനൊടൊത്തുചേൎന്നു സുഗുണം 
  മെത്തുന്നൊരത്തമ്പുരാൻ

ക്ഷേമം തൽപ്രജകൾക്കുദിപ്പൊരു പരി-
  ഷ്കാരങ്ങളോരോതരം

ഈ മന്നിങ്കലനല്പമോദസഹിതം 
  പേൎത്തും വരുത്തീടുവാൻ

കാമത്തോടു പരിശ്രമങ്ങൾ പലതും 
  ചെയ്യുന്നിതിന്നും സദാ.        ൧൦൦

